
D. Regina, & Illustrissimus, ac Reverendissimus D. Lucas Holstenius Canonicus Basilicæ Principis Apostolorum de Urbe, & Sanctissimi D. D. nostri familiaris, & continuus Commensalis, me Notarium infrascriptum gratiosissime requisiverunt, ut unum, vel plura Instrumenta publica ad perpetuam rei memoriam desuper conficerem. Et quia ego infranominatus Notarius publicus Fidei Catholicæ professioni a Serenissima D. D. Christina &c. ad manus præfati Illustrissimi, & Reverendissimi D. Holstenij, nomine, & vice Romanæ Sedis Apostolicæ, secundum præscriptum ritum Sacri Concilij Tridentini, vigore Delegationis Apostolicæ recipientis, palam emissæ, una cum testibus interfui, eamque simul, atque subscriptiones ita fieri vidi, & audivi. Ideo in fidem hoc præsens instrumentum publicum exinde confeci, scripsi, propria manu subscripsi, publicavi, & notariatus segno meo solito requisitus corroboravi. Actum ut supra. Nicolaus Zerzer Archiducalis Consiliarius, Secretarius, & Auctoritate Pontificia, atque Imperiali Notarius publicus.
Nos N. N. Serenissimi Principis Ferdinandi Caroli Archiduci Austriæ &c. Præses, Cancellarius, Regentes, & Consiliarij Superioris Austriæ Provinciarum attestamur, supranominatum Nicolaum Zerzer, tam Archiducalem Consiliarium, quam Regiminis Superioris Austriæ Provinciarum Secretarium, ac legalem, & authenticum esse Notarium, uti præmissum, ac proinde illius scripturis, & instrumentis publicis in Iudicijs, & extra, hic, & ubique plenam, & indubitatam adhiberi posse, ac debere fidem. In cuius rei testimonium præsentes sigillo

